
 
 
 
 
 

ᐅᓂᒃᑲᐅᓯᐅᔪᕕᓂᖅ: ᑲᑎᒪᔨᒋᔭᐅᓂᐊᓕᖅᑐᑦ  

  
ᐹᓪ ᖁᐊᓴ ᒪᐃᔭᒋᔭᐅᔪᖅ ᐃᒡᓗᓕᖕᒥ, ᐊᖓᔪᖅᑳᖑᓚᐅᑲᒃᖢᓂᓗ ᓄᓇᕗᒻᒥ ᑲᑎᒪᔨᓄᑦ ᕼᐋᒻᒪᓚᒃᑯᓐᓄᑦ. 
ᓴᓇᖃᑎᖃᖃᑦᑕᖅᓯᒪᔪᖅ ᓯ.ᕕ.ᓯ. ᐅᑭᐅᖅᑕᖅᑑᑉ ᓈᓚᐅᑎᖃᕐᕕᖓᓂ/ᑕᑯᓐᓈᒐᖃᕐᕕᖓᓂ, ᓄᓇᒥᒃ 
ᓇᖕᒥᓂᖅᑖᕋᓱᖕᓂᕐᒧᑦ ᐋᔩᖃᑎᒌᒃᑎᐅᓪᓗᓂ, ᑭᖑᓂᑦᑎᓐᓂᓗ ᐊᖓᔪᖅᑳᖑᓚᐅᖅᓯᒪᓪᓗᓂ ᓄᓇᕗᑦ ᑐᙵᕕᑦ 
ᑎᒥᖓᓐᓄᑦ. ᖃᖓᑦᑎᐊᓵᖅ ᐹᓪ ᐱᓕᕆᐊᖃᓚᐅᖅᐳᖅ ᓴᖅᑭᔮᓕᖅᑎᑦᑎᔨᒋᔭᐅᓪᓚᕆᓚᐅᖅᖢᓂ ᒫᓐᓇᓕᓴᕐᓂᒃ 
ᑲᒪᒋᔭᐅᔭᕆᐊᖃᖅᐸᒃᑐᓂᒃ ᐃᓄᐃᑦ ᑕᑯᓐᓈᒐᒃᓴᓕᕆᔩᑦ, ᐊᒻᒪ ᓴᖅᑭᑎᑦᑎᓂᕐᒧᓪᓗ 
ᐊᖓᔪᖅᑳᖑᖃᑦᑕᖅᓯᒪᓪᓗᓂ ᐃᓱᒪᒃᑯᓐᓂᑦ ᐃᒡᓗᓕᖕᒥ. ᒫᓐᓇᐅᔪᖅ ᖃᔅᓯᑲᓪᓚᖕᓄᑦ ᑲᑎᒪᔨᐅᖃᑕᐅᓯᒪᖕᒥᔪᖅ, 
ᐊᖓᔪᖅᑳᕆᔭᐅᓪᓗᓂᓗ ᓄᓇᕗᒻᒥ ᑕᕐᕆᔮᒃᓴᓄᑦ ᐱᕙᓪᓕᐊᑎᑦᑎᔨᐅᓪᓗᓂ.   
 
ᐋᓚᓐ ᓚᕼᐆ ᖃᒪᓂ’ᑐᐊᕐᒥᐅᑕᐅᔪᖅ, ᐊᕐᕌᒍᓄᑦ 30-ᓄᑦ ᐊᖓᔪᖅᑳᕆᔭᐅᓯᒪᓪᓗᓂ ᐊᐅᓚᑦᑎᔨᒻᒪᕆᖕᓄᑦ 
ᖃᒪᓂ’ᑐᐊᒥ ᑳᓐᑐᓛᒃᑎᑦᑎᓂᕐᒧᑦ ᐱᖁᑎᓕᕆᔨᐅᓂᕐᒧᓪᓗ.    
 
ᓯᐅᕈᓪ ᒥᓐᔅ ᐊᖓᔪᖅᑳᑉ ᑐᒡᓕᕆᕙᐅᒃ, ᐱᓕᕆᕝᕕᐅᑉ ᑮᓇᐅᔭᖁᑎᖏᓐᓂᒃ ᐊᐅᓚᑦᑎᔨᐅᓪᓗᓂ Atlantic 
Canada Opportunities Agency-ᑯᓐᓄᑦ Moncton, New Brunswick-ᒦᑦᑐᒧᑦ. ᐊᕐᕌᒍᑦ 30 ᐅᖓᑖᓄᑦ 
ᑮᓇᐅᔭᓂᒃ ᐊᐅᓚᑦᑎᔨᐅᖃᑦᑕᖅᓯᒪᔪᖅ, ᑎᒥᕈᕐᓂᕐᒧᑦ ᐱᕙᒌᔭᖅᑎᐅᓪᓗᓂ, ᑲᒪᔨᐅᕙᒃᖢᓂᓗ.  
 
Afzal Currimbhoy, ᔭᓗᓇᐃᒥᐅᑕᖅ, ᐊᕐᕌᒍᓄᑦ 40 ᐅᖓᑖᓄᑦ ᑮᓇᐅᔭᓕᕆᔨᐅᖃᑦᑕᖅᓯᒪᔪᖅ ᐊᒻᒪ 
ᑮᓇᐅᔭᖃᕐᕕᓕᕆᔨᐅᕙᒃᖢᓂ. ᐊᐅᓚᑦᑎᔨᒻᒪᕆᐅᕗᖅ ᓄᓇᑦᑎᐊᒥᒃ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᒧᑦ 
ᑭᖑᓂᐊᒍᓪᓗ ᑐᑭᒧᐊᒃᑎᑦᑎᔨᐅᓚᐅᖅᓯᒪᓪᓗᓂ ᓇᖕᒥᓂᖃᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᑦᑎᐊᒥ 
ᓇᖕᒥᓂᖃᖅᑐᓄᑦ ᐱᕙᓪᓕᐊᑎᑦᑎᔨᐅᓂᕐᒥᒃ ᐊᒻᒪ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᑐᖅᑯᖅᓯᔨᐅᖃᑦᑕᖅᖢᓂ.  
 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᐅᑉ ᒪᓕᒐᖓᑕ ᒪᓕᒃᖢᓂ, ᑲᑎᒪᔩᑦ ᑎᒃᑯᐊᖅᑕᐅᖃᑦᑕᖅᐳᑦ 
ᐊᕐᕌᒍᓄᑦ ᐱᖓᓱᓄᑦ ᑲᑎᒪᔨᐅᑎᑕᐅᕙᒃᖢᑎᑦ ᒥᓂᔅᑕᐅᖃᑎᒌᓄᑦ (ᑲᒥᓯᓇᒋᔭᐅᔪᒧᑦ ᓯᕗᓕᖅᑏᑦ 
ᑲᑎᒪᔨᖏᓐᓄᑦ) ᐱᖁᔨᕗᖔᓕᐊᕆᔭᐅᕙᒃᑐᓄᑦ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  

